
GOUVÈNÈ HOCHUL ANONSE AKSYON RANFÒSMAN KONT BIZNIS KANABIS KI 
PA GEN LISANS YO NAN ITHACA AK BINGHAMTON  

  
Biwo Jesyon Kanabis Eta New York ak Depatman Fiskalite ak Finans te enspekte 

boutik ki pa gen lisans yo  
  

Yo te konfiske pwodui ilegal yo, te kòmanse pwosesis arè lavant kanabis ki pa 
gen lisans nan vitrin magazen yo  

  
Aksyon yo se rezilta dirèk dinamizasyon lejislasyon Gouvènè Hochul te siyen nan 

bidjè ane fiskal 2024 la  
  
  

Gouvènè Kathy Hochul te anonse jodi a ekip ranfòsman ki soti nan Biwo Jesyon 
Kanabis (Office of Cannabis Management, OCM) Eta New York ak Depatman Fiskalite 
ak Finans (Department of Taxation and Finance, DTF) te fè enspeksyon nan biznis 
vitrin magazen ki pa gen lisans pou vann kanabis nan Ithaca ak Binghamton. Aksyon sa 
yo te mennen yo bay Avi Vyolasyon ak Lòd pou Sispann Aktivite San Lisans, sou baz 
aksyon yo te pran nan Vil New York semèn pase a, epi yo pral kontinye repwodui yo 
atravè eta a pou mete fen nan lavant piblik kanabis ilegal pa nenpòt biznis ki pa gen 
lisans. Aksyon ranfòsman eta a te posib nan kad bidjè ane fiskal 2024 la ke Gouvènè 
Hochul te siyen mwa pase a.  
  
"Pandan endistri kanabis ki pi ekitab nan nasyon an ap pran anplè, nou kontinye pran 
mezi kont move aktè k ap chèche kontoune lwa nou yo", Gouvènè Hochul te deklare. 
"Dispansè ki pa gen lisans vyole lwa nou yo, mete sante piblik an risk, epi febli mache 
legal kanabis la, epi nou pral kontinye pran mezi ranfòsman enpòtan sa yo pou pwoteje 
Nouyòkè yo kont lavant ilegal ak iregilye".  
  
Nan dat 3 me 2023, Gouvènè Hochul te siyen lejislasyon ki pèmèt ranfòsman OCM 
amelyore nan tout eta a sou biznis kanabis ki pa gen lisans nan kad bidjè ane fiskal 
2024 la. Kounye a, lejislasyon an pèmèt OCM evalye tou penalite sivil kont biznis 
kanabis ki pa gen lisans, ak amann jiska 20,000 dola pa jou pou konduit ki pi flagran an, 
epi kòmanse pwosesis fèmti potansyèl yon lokal lavant an detay ki vann kanabis san 
lisans pami lòt penalite. Nouvo lwa a fè lavant kanabis ak pwodwi abaz kanabis san yon 
lisans tounem yon krim tou.  

Akòz lejislasyon an, Depatman Fiskalite ak Finans lan pral kapab fè enspeksyon 
reglemantè nan biznis k ap vann kanabis yo pou detèmine si yo te peye taks apwopriye 
epi yo pral kapab enpoze penalite sivil nan ka kote taks apwopriye yo pa te peye. 
Lejislasyon an etabli tou yon nouvo krim fwod taks pou biznis ki volontèman pa kolekte 
oswa remèt taks kanabis obligatwa yo, oswa ki genyen entansyonèlman pou vann 
nenpòt kanabis kote taks yo dwe peye men pa te fè sa.  
  
Lè nou pran aksyon desizif kont biznis kanabis ki pa gen lisans, Eta New York ap fè yon 
gwo pa nan direksyon pou konbat operasyon kanabis ilegal ki mete an danje sekirite 
piblik, byennèt konsomatè yo, ak entegrite mache legal kanabis Eta New York la.  
  
Nan madi, OCM ak DTF te fè enspeksyon nan twa biznis nan Ithaca. Chak kote yo te 
bay yon avi sou vyolasyon pou lavant kanabis san lisans. Sanksyon pou sa a, ki pral 
finalman konfime atravè yon pwosesis odyans administratif, se 10,000 dola pa jou, plis 
evantyèl penalite adisyonèl. Biznis yo enspekte yo kapab tou sibi vyolasyon adisyonèl 
ak penalite dapre Lwa Depatman Taks ak Finans lan.  
  
Boutik sa yo te enspekte nan Ithaca:  
  

1. Black Leaf -- 103 East State Street, Ithaca, NY  
2. Zaza Convenience -- 101 East State Street, Ithaca, NY  
3. The Rezz -- 312 Fourth St, Ithaca, NY  

  
Yè, OCM ak DTF te fè enspeksyon nan Binghamton. Tankou nan Ithaca, tou de kote yo 
te bay yon avi sou vyolasyon pou lavant kanabis san yon lisans. Sanksyon pou sa a, ki 
pral finalman konfime atravè yon pwosesis odyans administratif, se 10,000 dola pa jou, 
plis evantyèl penalite adisyonèl. Biznis yo enspekte yo kapab tou sibi vyolasyon 
adisyonèl ak penalite dapre Lwa Depatman Taks ak Finans lan.  
  
Yo te enspekte boutik sa yo nan Binghamton:  
  

1. Green Magic - 144 Henry St  
2. Takeoff 2 - 63 Chenango St  

  
Senatè Eta Lea Webb te deklare, "Nou pa pèmèt ba ak restoran opere isit la nan New 
York san lisans apwopriye epi se menm bagay la tou pou boutik kanabis yo. Distri Sena 
mwen an genyen de nan premye dispansè pou adilt ki louvri pòt yo nan nò Eta New 
York, youn nan Vil Binghamton ak dezyèm nan Vil Ithaca. Pwopriyetè biznis sa yo te 
travay di pou jwenn lisans legal pou vann kanabis, kreye nouvo djòb nan kominote nou 
an, epi sipòte ekonomi lokal nou an. Mwen apresye angajman kòlèg mwen yo ak 
Gouvènè Hochul pran pou pwoteje envestisman eta nou an nan endistri kanabis nou 
an, ki non sèlman ede devlope ekonomi lokal nou an, men tou sipòte pwodiktè agrikòl 
ak moun New York yo ki te sibi domaj yon fason ki pa pwopòsyonèl akoz 
kriminalizasyon kanabis".  
  



Manm Asanble, Anna Kelles, te deklare, "Mwen kwè anpil nan lejislasyon ki te adopte 
pou legalize itilizasyon, posesyon, ak lavant kanabis nan New York. Youn nan aspè ki pi 
enpòtan yo se te fè amannman pou yon istwa long nan kriminalizasyon ak anprizònman 
avèk yon enpak ki pa pwopòsyonèl sou revni fèb kominote nwa ak bren yo. Eta a ap 
travay pou korije mal sa a atravè pwosesis lisans legal k ap fèt pou lavant kanabis. 
Lavant ilegal kanabis dirèkteman febli inisyativ enpòtan sa a".  
  
Majistra Vil Binghamton, Jared M. Kraham, te deklare, "Vil Binghamton fyè pou l 
dirije wout la nan nò Eta New York kòm kay premye dispansè kanabis legal deyò Vil 
New York. Nou rekonesan anvè Gouvènè Hochul, Biwo Jesyon kanabis la ak 
Depatman Fiskalite ak Finans pou dènye efò yo te fè pou reprime boutik san lisans k ap 
vann kanabis ilegalman nan kominote nou an. Vil Binghamton pral kontinye travay kòt a 
kòt ak Eta a sou kalite ranfòsman sa a, ki nesesè pou pwoteje konsomatè a epi asire 
endistri kanabis reglemante an pwospere".  
  
Majistra Vil Ithaca, Laura Lewis, te deklare, "Vil Ithaca rekonesan anvè Eta New 
York, Gouvènè Hochul ak Biwo Jesyon kanabis pou dènye aksyon ranfòsman solid li fè 
kont dispansè kanabis san lisans nan Vil Ithaca. Ithaca fyè pou l jwe yon wòl nan 
endistri kanabis reglemante a, ak konsantre li sou devlopman ekonomik ekitab, sekirite, 
ak benefis kominote a. Vant kanabis san lisans ak ilegal sa afebli inisyativ sa a. Nou 
kanpe ak Eta a nan efò li yo pou asire yon endistri kanabis ki gen lisans k ap pwospere 
lè nou reprime aktivite ilegal sa a nan Ithaca".  
  
Prezidan Lejislatif Konte Tompkins lan, Shawna Black, te deklare, "Konte Tompkins 
rekonesan dèske Eta New York te pran mezi apwopriye pou legalize ak distribiye 
kanabis san danje. Te gen direktiv ak règleman ki mete an plas pou kiltive, livre ak 
distribiye pwodwi kanabis. Istorikman, moun ki te gen plis enpak nan anprizònman akòz 
lavant mariwana yo se moun koulè nwa ak bren yo. Kounye a nou gen yon sistèm nan 
plas kote dispansè veteran yo, kreye anbalaj pi an sekirite (pa vize timoun), epi idantifye 
klèman kantite THC yon pwodwi genyen. Lè gen règleman sou kilti ak distribisyon - nou 
tout pi an sekirite. Mèsi Gouvènè Hochul, Biwo Jesyon Kanabis ak Depatman Fiskalite 
ak Finans poutèt li te enspekte operasyon ilegal nan Ithaca ki montre mepri pou 
pwosesis lisans Eta New York la".  
  
Boutik yo te bay avi yo pral pase odyans devan yon Jij Administratif (Administrative Law 
Judge, ALJ). Si yo jwenn yo pa konfòm, yon ALJ ka konfime amann yo evalye epi 
mande operatè ki pa gen lisans pou peye yo.  
  
OCM ak DTF pral fè swivi nan lokal yo te enspekte pou asire aktivite ki pa gen lisans 
sispann. Si yo jwenn aktivite kontinyèl ki san lisans ap kontinye, OCM ka mande Tribinal 
Siprèm Eta a pou l bay lòd pou fèmen espas komèsyal la jiskaske lokal la konfòme l ak 
lwa kanabis ak règleman reglemante yo.  
  
Enfòmasyon adisyonèl sou amann:  
Si yo jwenn yon lokal ki pa gen lisans kontinye ap vann pwodui kanabis apre OCM te 
bay yon Avi Vyolasyon/Lòd pou Sispansyon, yon ALJ ka evalye yon penalite adisyonèl 



pou chak jou jiska 20,000 dola. Anplis de sa, si biznis ki pa gen lisans retire Avi 
Vyolasyon oswa Avètisman OCM ki kole devan magazen biznis la, biznis la ap gen pou 
l peye yon amann jiska 5,000 dola.  
  
Enfòmasyon adisyonèl konsènan operasyon anvan ak aktyèl yo nan Vil New York:  
OCM ak DTF te kòmanse premye enspeksyon konjwen nouvo lwa ranfòsman an otorize 
semèn 5 jen 2023, nan Vil New York, kote enspeksyon yo ap rete aktif epi ap kontinye. 
De ajans yo te enspekte 11 boutik nan Manhattan semèn pase a, yo te enspekte plizyè 
lòt semèn sa a, epi yo pral kontinye fè sa.  
  
Tout boutik yo te enspekte nan Vil New York semèn pase a t ap vann kanabis san 
lisans epi, lè yo te fè enspeksyon yo, yo te bay Avi Vyolasyon ak Lòd pou Sispann 
Aktivite San Lisans.  
  
Yo te enspekte boutik sa yo semèn pase a:  

1. Varieties on Broadway - 736 Broadway  

2. Roll 2 Nation - 738 Broadway  

3. Baby Jeeter - 793 Broadway  

4. Maze - 16 St. Marks Place  

5. LaGuardia Smoke - 510 LaGuardia Place  

6. Nomad - 59 West 30th Street  
7. Play lane - 117B W 23rd Street  
8. Cannabis Culture - 403 8th Avenue  

9. Smoke Factory - 287 7th Avenue  

10. Go Green Dispensary - 603 6th Avenue  

11. Daydream - 1181 Broadway  

